
 ناسته يمهېدر ېسره د اسلامي امارت تعامل: د دوح ړۍد ن

 یيزو څېړنو مرکزد ستراتيژیکو او سيمه 

 

 435 : ګڼه

 هـ ش(  1403 جوزا  25 – جوزا 19)

 

دا نشریه د افغانستان او سیمې د مهمو سیاسي، امنیتي، اقتصادي او ټولنیزو پېښو د تحلیل اوونیزه خپرونه  

ییزو څېړنو مرکز له لوري په پښتو، دري، انګلیسي او عربي ژیو چمتو کېږي او  ده چې د ستراتيژیکو او سیمه 

 خپرېږي.  

 : په دې ګڼه کې لولئ
 

 3 .............................................. ناسته  يمهې در  ېدوح د: تعامل امارت اسلامي د سره ړۍ ن د •

 4 .............................................................. یې  ېموخ او ناسته دويمه او ړۍ لوم  ېدوح د •

  ه څ  پاليسي  امريکايي  هړ ا  په  دوېک  تهځرامن  د  يکوړا  يپلوماتيکوډ  د  سره  امارت  اسلامي  د  یلور   له  غرب  د •

 5 ........................................................................................................... ده؟ 

 6 .......................................... وي؟ ه څ بايد  پاليسي امارت اسلامي د: ناسته يمهېدر  ېدوح د •

 8 .......................................................................................................... پايله  •

 ناسته    يمه ېدر   ې سره د اسلامي امارت تعامل: د دوح   ړۍ د ن 

 سریزه 

هـ.ل. کال کې د اسلامي امارت د بياواکمنۍ وروسته د سيمې او نړۍ هېوادونو له اسلامي   ۱۴۰۰په  

له دوه ډوله ډيپلوماسۍ څخه ګټه پورته کړه چې يو يې په مستقيم ډول د دوه  امارت سره د تعامل په موخه  

اړخيز تعامل ډيپلوماسي ده او بل يې د څو اړخيز تعامل ډيپلوماسي دي، په دې معنی چې د سيمې ځينو  

چين،   لکه:  په ترکيه،  هېوادونو  نور...  او  اندونيزيا  ماليزيا،  پاکستان،  هېوادونه،  اسيا  مرکزي  روسيه،  ايران، 

مستقيم ډول له اسلامي امارت سره تعامل پيل کړ او اړيکې يې ورسره ټينګې کړې او د سيمې او نړۍ ځينو  

ډډه وکړه او د سازمانونو او يا هم نړيوالو  غونډو له لارې يې    نورو هېوادونو د مستقيم دوه اړخيز تعامل څخه 

هڅه وکړه چې له اسلامي امارت سره تعامل وکړي او اړيکې ورسره ټينګې کړي، چې په دې برخه کې ټول  

 غربي هېوادونه چې په سر کې امريکا متحده ايالات دي، شامل دي.

امريکا متحده ايالات د اسلامي امارت سره د اړيکو د رامنځته کولو په دوه لاري کې ده، يعنې نه ورسره په  

افغانستان   د  او  دي  تړلي  ګټې  ځينې  یې  پورې  افغانستان  د  ځکه  شي،  کولای  پرې  اړيکې  ډول  مطلق 

ميت پېژندلی شي تر څو  جيوپولټيک او جيواکانوميک موقعيت ورته مهم دی او نه يې هم تر هغې پورې په رس

حد اقل له افغانستان څخه په امنيتي برخه کې  غوښتنې نه وي منلې او يا  خپلې    پر اسلامي امارت  یې چې

ډاډه نشي، نو له همدې امله یې درېيمه لاره خپله کړې ده او هغه دا چې له اسلامي امارت سره ښکېل پاتې 

او د ښکېل پاتې کېدو لاره یې څو اړخيزه ډيپلوماسي ده، يعنې د دوحې په څېر ناستو له لارې او يا هم    شي

د ملګرو ملتونو له لارې غواړي چې له اسلامي امارت سره ښکېل پاتې شي او د مذکراتو له دې پليټ فارم  

ېوادونه يوې پايلې ته ورسېږي. څخه داسې استفاده وکړي چې پر اسلامي امارت خپل شرطونه ومني او دواړه ه

ا لري، ځکه د اسلامي امارت د رسميت پېژندنې  چې دواړه هېوادونه يو او بل ته اړتي  والبته يادونه بايد وکړ 

امريکا متحده ايالاتو پورې تړلې ده، نو اسلامي امارت بايد د امريکا متحده ايالاتو سره د تقابل  د  قضيه ټوله  

 کار واخلي تر څو د رسميت پېژندنې په لاره کې خنډونه په ختمېدو شي. څخه پر ځای له تعامل 

او له امريکا متحده    ليکنه د دوحې په درېيمه ناسته کې د اسلامي امارت په ګډون او نه ګډون  دا تحليلي

ديني   د هېواد د ځينو مخورو، پوهنتون استادانو، څېړونکو،   راڅرخېږي او په دې اړه مو   ايالاتو سره پر تعامل

چې په پايله کې مو د هغوی  نظرونه هم اخيستې دي، ځينو غړو د قومي مشرانو او د اسلامي امارت علماوو، 

 د نظرياتو په رڼا کې اسلامي امارت ته يو پشنهادي پاليسي طرحه کړې ده، چې دلته یې تاسو لوستلی شئ.

 او موخې یې   د دوحې لومړۍ او دويمه ناسته 

د  1راوبلل شوه،د ملګرو ملتونو له لوري ز. کال د می په لومړۍ نېټه ۲۰۲۳د دوحې لومړۍ ناسته د 

دې ناسته نه مخکې د همدې کال په جنورۍ مياشت کې د ملګرو ملتونو ځينو استازو کابل ته سفر کړی و،  

تر څو د اسلامي امارت له مشرانو سره د ښځو د حقوقو په ځانګړي ډول د زده کړو او کار حقوقو په اړه خبرې  

 اترې وکړي او د همدغه سفر پايله د دوحې لومړۍ ناسته شوه. 

د دوحې په لومړۍ ناسته کې اسلامي امارت ته بلنه نه وه ورکړل شوی او پرځای یې د افغانستان په استازولۍ 

و، د ښځو استازو، د رسنيو کارکوونکو او پخوانيو سياسيونو ته بلنه ورکړل شوې وه. په دې  ن ځينو مدني فعالا 

،  هېوادونو استازي هم رابلل شوي وو چې د امريکا متحده ايالاتو ترڅنګ په کې چين، روسيې  ۲۵ناسته کې د  

 او ځينو اروپايي هېوادونو هم ګډون کړی و. پاکستان

 لومړۍ ناستې لاندې موخې درلودې:

 په افغانستان کې د بشري حقوقو پر وضعيت بحث؛ -۱

 د همه شمول حکومت پر رامنځته کېدو بحث؛  -۲

 د تروريزم خلاف د مؤثرې جګړې پر کړنلارې بحث؛ -۳

 توکو پر وړاندې مبارزه. د نشه يي  -۴

مه نېټه د ملګرو ملتونو له لوري راوبلل شوه. د دې ۱۸ز. کال د فبرورۍ پر  ۲۰۲۴د دوحې دويمه ناسته د  

ناسته اصلي موخه د اسلامي مارت سره د نړۍ د هېوادونو او په ځانګړي ډول د امريکا متحده ايالاتو ښکېلتيا  

 2امارت ته هم د ګډون بلنه ورکړل شوه،   او تعامل ته لاره پرانېستل وو له همدې امله په دې ناسته کې اسلامي

 خو اسلامي امارت د ګډون لپاره لاندې شرطونه وړاندې کړل:

 د افغانستان په استازولۍ بايد يوازې اسلامي امارت ګډون وکړي او نور موازي جهتونه بايد دعوت نشي؛ -۱

 اسلامي امارت ته دې د حکومت په استازولۍ بلنه ورکړل شي، نه د يو لوري په توګه؛  -۲

اسلامي مارت ته دې د وينا ځانګړی حق ورکړل شي او د ملګرو ملتونو چارواکو سره دې ځانګړې ناستې   -۳

 ولري. 

دا هغه درې عمده شرطونه وو چې د ملګرو ملتونو له لوري ونه منل شو، ځکه د ملګرو ملتونو سرمنشي وويل 

 3ومنو، نو دا د اسلامي امارت د رسميت پېژندنې په معنی دي. چې دا شرطونه که موږ 

له لوری د اسلامي امارت سره د ډيپلوماتيکو اړيکو د رامنځته کېدو په اړه امريکايي    غرب د  

 پاليسي څه ده؟ 

په غرب )اروپا او امريکا( کې د اکثرو هېوادونو د بهرنيو سياستونو په تطبيق کې امريکا متحده ايالات 

مهمه ونډه او رول لري او د غربي هېوادونو سياستونه په ځانګړي ډول د شرقي هېوادونو په اړه د امريکا متحده  

ي امارت په اړه د امريکا متحده ايالاتو  ايالاتو له سياستونو څخه اغېزمن دي او همدا لامل دی چې د اسلام 

دريځ د اکثرو غربي هېوادونو دريځ دی او تر څو چې امريکا متحده ايالاتو د اسلامي امارت سره د ډيپلوماتيکو 

اړيکو جوړېدو ته اقدام نه وي کړی، تر هغې هېڅ غربي هېواد هم نه کوي، نو دا چې د اسلامي امارت په اړه  

تو دريځ د غرب دريځ دی، نو ويلای شو چې اسلامي امارت سره د ډيپلوماتيکو اړيکو د  د امريکا متحده ايالا 

امريکا  لومړی نظر دا دی چې  په درې ډلو ويشل شوي دي:  يامريکايي پاليسي جوړونکرامنځته کېدو په اړه 

 متحده ايالات بايد له اسلامي امارت سره ډيپلوماتيکې اړيکې رامنځته کړي او دوی لاندې دلايل وړاندې کوي:

اسلامي امارت په  که امريکا متحده ايالات له اسلامي امارت سره ډيپلوماتيکې اړيکې رامنځته نه کړي او    -۱

او دا کېدای شي د امريکا   بايللو لپاره هېڅ ونلري  به د  نو اسلامي امارت  پرېږدي،  انزوا کې  په  مطلق ډول 

له   بيا  يو ځل  امارت  مخامخ کړي، ځکه کېدای شي اسلامي  له ګواښ سره  ننګونې  امنيتي  ايالاتو  متحده 

ه خپله خاوره کې ورته پټنځای ورکړي. د دې ترڅنګ القاعدې او نورو نړيوالو شبکو سره اړيکې ټينګې کړي او پ

 کېدای شي بشري حقوقو له لا سختو ننګونو سره مخامخ شي.

له اسلامي امارت سره چين، روسيه او ايران نږدې اړيکې لري او که امريکا متحده ايالات هم ډيپلوماتيکو   -۲

 اړيکو رامنځته کېدو ته اقدام ونکړي، نو دا سيمه به په مطلق ډول له لاسه ورکړي. 

د نشه یي توکو د کرلو او قاچاق مخنیوي په برخه کې اسلامي امارت مؤثر ګامونه اخيستي او که اسلامي -۳

امارت پوه شي چې له امريکا متحده ايالاتو سره يې اړيکې نورې نه جوړيږي، نو کېدای شي دوی د نشه یي 

دا کار د امريکا متحده ايالاتو او د هغوی اروپايي له لارې پېسې ګټلو ته کار ووايي او    او قاچاق  توکو د کر

له يوې خوا له افغانستان څخه نشه يي توکي اروپا ته قاچاق    متحدينو په ګټه نه دی او دليل یې دا دی چې

امريکا متحده ايالات فکر کوي چې که د نشه يي توکو کر ازاد پرېښودل شي، نو دا به د  کېږي او له بلې خوا

د امریکا متحده ايالاتو داخلي امنيت او    لو د تمويل يوه سرچينه شي او دا بهالقاعدې، داعش او ځينو نورو ډ

 4 . سيمه ييزو امنيتي ګټو ته ګواښ پېداکړي

دويم نظر دا دی چې امريکا متحده ايالات بايد له اسلامي امارت سره هېڅ ډول اړيکې ونلري او پر هغوی لا 

بنديزونه سخت کړي، د دوی دليل دا دی چې اسلامي امارت يوه ايډيالوژيکي ډله ده او دوی به هيڅکله له  

پېژندل شوي،   نجونې تعليم او تحصيل ته نه  خپلو دريځونو تېر نشي، دوی فعلاً چې لا په رسميت نه دي 

که دا ي، نو و په سياسي پروسه کې ځای نه ورک ته او بل هيڅ افغان ، همه شموله حکومت نه جوړويپرېږدي

نظام به ورسره نور هم پیاوړی    ګوندييو  په رسميت وپېژندل شول، نو دوی به بشري حقوقو نقض لا ډېر کړي او  

 5  شي. 

درېيم نظر دا دی چې له اسلامي امارت سره دې رسمي ډيپلوماتيکې اړيکې نه رامنځته کېږي او نه دې هم  

په مطلق ډول په انزوا کې پرېښودل کېږي، بلکې تر هغې چې اسلامي امارت خپل دريځونو کې بدلون راولي 

تر هغې دې ورسره د ښکېلتيا او تعامل   کې شکلي بدلونونه راوړي،   اصلاح  په  نظامدوی غوښتنې مني او د    د  او

نور چېنلونه خلاص کړي او تراوسه همدا درېيم نظر د پاليسۍ مرکزي تيوري ده او د همدې تيورې په چوکاټ 

، مه نېټه پيل شي۳۰ز. کال د جون پر  ۲۰۲۴کې د دوحې غونډې ترتېبيږي چې راتلونکي درېيمه ناسته به د  

امريکا متحده ايالاتو او نړيوالې   په ټوله کې د  ړي او که نه؟دا چې اسلامي امارت د دې غونډه کې ګډون وک

او د نړۍ سره د متوازنو سياسي اړيکو د رامنځته کېدو لپاره کومه تګلاره  ټولنې سره څه ډول تعامل وکړي؟  

 دلته پرې لنډ بحث کوو. خپله کړي؟ 

 د دوحې درېيمه ناسته: د اسلامي امارت پاليسي بايد څه وي؟ 

مه نېټه پيل او د جولای په  ۳۰ز. کال د جون پر  ۲۰۲۴تمه ده چې د دوحې درېيمه ناسته د روان  

ناسته کې ملګرو ملتونو اسلامي امارت ته هم بلنه ورکړې ده او د دې لومړۍ نېټه پای ته ورسېږي. په دې  

ناستې د تنظيم او په دې اړه د اسلامي امارت سره د خبرو اترو په موخه د ملګرو ملتونو د سرمنشي مرستياله 

(Rosemary Dicarlo  )  خو اسلامي امارت بيا هم د    6کابل ته راغلې وه، مه نېټه  ۱۸ز. کال د می پر  ۲۰۲۴د

او نوموړۍ پرته له کومې مشخصې پايلې    دوحې د دويمې ناستې پرمهال ذکر شوي شرطونه ور وړاندې کړل

د اسلامي امارت د دې ډول دريځ نرمولو په موخه تېره اونۍ د افغانستان په اړه د ملګرو  ترلاسه کولو ستنه شوه.  

( کابل ته راغله او د بهرنيو چارو وزير اميرخان متقي Roza Otunbayevaملتونو د سرمنشي ځانګړې استازۍ )

سره يې وليدل. د دې ناستې اصلي موخه د دوحې د اجنډا د نهايي کولو په موخه د اسلامي امارت وروستی 

دريځ روښانه کول وو. متقي ورته ويلي چې اجنډا بايد داسې ترتيب شي چې ټولو اړخونو ته د منلو وړ وي،  

له هغې   يو، خو زموږ شرطونه بايد ومنل شي او کله چې د ناستې نهايي اجنډا اعلان شي موږ ګډون ته اماده

 7وروسته به موږ خپل نهايي تصميم اعلان کړو. 

دا چې اسلامي امارت په دې ناسته کې ګډون وکړي او که نه؟ له امريکا متحده ايالاتو او غرب سره څه ډول  

پوښتلي چې د هغوی    علماء کرام    او  پوهنتون استادانتعامل وکړي؟ په دې اړه مو ځينې پوهان، څېړونکي، د  

 لارهګلپاره د اسلامي امارت تاو تعامل    ولوړ د جو  کوړیسره د ا  ړۍد ن د نظرياتو له تحليل وروسته ويلی شو چې  

 وي: ه ړ قو ولا ي حقا  ېپه لاند دیبا

ن • په    وادونوېه  ولوټ  له  ړۍد  لو  ډول   يګړ انځ او  متوازن  واکونو ځ  وید  د    ېکړیا  ېسره  درلودل 

 تیثیح  ، ګټې  ېافغانستان خپل  ې ک  مهیاو س  ړۍپرته په ن  کو ړیا  ېده او له د  ایتړ ا  وه یافغانستان  

 .ی نه شي ساتل تیاو مؤثر

نو د    ، شي  ړمخته ولا   خهڅ  یځدر  کمزوريکولو لپاره که اسلامي امارت د    تهځد رامن  کوړیا  ېد د •

  ېچ اړ کړيمنلو  په هڅبه اسلامي امارت د هغه   واکونهځستر  ي ډولګړ ان ځاو په  وادونهېه ړۍن

 .نه وي هګټپه  او سيمې هغه به د افغانستان

به په    ا ینو ب  ، شي  ړکولو لپاره مخته ولا   تهځد رامن  کوړید ا  خه څ   یځدر  يکه اسلامي امارت د قو  •

هم    هڅ ه  لوړ د فشار د راو  ېبه پر   وکڅاو    کړيخوندي    ګټېد افغانستان ملي    ېچ  يېږوتوان  ېد

د افغانستان د   ېک تیپه واقع ېچ ېهغه ستونز   ېچ هدا د موخهمو  خهڅ یځدر يد قو  .نه کوي

  ي، ېږهم حاکم نظام او ملت ته رس  یې  ه ګټ  ولهټ   ي، ړ رفع کول غوا  یېدي او ملت    ېملت ستونز 

او نوره    متحده ايالاتکایخو امر  ي، ځ  هځله من  ېفاصل   ځد ملت او حاکم نظام ترمن  یېپه حل کولو  

د اسلامي امارت د بدنامولو   ېتر  ېک ایډیکاروي او په م  هګپه تو  ېلید فشار د وس یې ړۍغربي ن

رفع  دیبا ېکاروي، دا ستونز  یېلپاره  لوړ او د خپلو اصلي موخو د لاسته راو ګټه اخلي هړ لپاره ناو

اسلامي امارت   ې چ  ېک  ټپه هر فارم   ی نه ش  ړېولا   هځله من  ېدا ستونز   ې چ  وڅ شي، تر    ړیک

تر شا خپلو موخو ته د    ېد پرد  ېبه پر   وادونهېکوي او دا ه  ونګډبه    ېلاندکوي د فشار    ونګډ

 کار اخلي.   هګپه تو  ېلیلپاره د فشار د وس دوېرس

سلامي امارت د يو پياوړي بهرني سياست لپاره اړ دی چې په داخل د هېواد کې ځينې تعديلات او اصلاحات  ا

راولي، تر څو د بهرني سياست په هر دريځ کې ولسي ملاتړ له ځان سره ولري او په دې تعديلاتو او اصلاحاتو  

ړي ډول شامل دي او دا کار هغه  کې د اتباعو بنسټيز حقوق او د نظام د ساختار او بڼې مشخصول په ځانګ 

مهال شونی دی کله چې موږ يو اساسي قانون ولرو او په هغې کې د اتباعو ټول حقوق مشخص کړو او د نظام  

داسې ساختار او بڼه په کې تعريف کړو چې په يو ډول نه يو ډول ولس د هغې په ټاکنه کې دخيل وي او ولس  

دا اصلاحات راشي، نو د نړيوالو ټولو فشارونو او بهانو مخه به مو  دا نظام په تمامه معنی خپل وګڼي، نو که  

ډب کړې وي او هلته به بيا زموږ دريځ او نظر په قوي موقف کې وي. اوسمهال کله چې اسلامي امارت په  

نړيواله سطحه څومره هم قوي او منطقي دريځ ونيسي، نو له دې امله ضعيف معلوميږي چې نړيوال ورته وايي  

ونې مکتب ته نه پرېږدې، کار ته يې نه پرېږدې، نظام بڼه مو نامعلومه ده او سيستم مو غیر منظم تاسې نج

دی، خو کله چې دا داخلي اصلاحات راغلل او د نړيوال دا بهانې او د فشار وسايل مو ختم کړل، نو بيا په  

 نړيوال سټيج زموږ نظر او دريځ د لوړ او قوت موقف نه وي.

  ېاصرار وشي چ  ېهغه شرطونو باند  په  ېد  ېک   هډغون  ۍپه اوسن  ېاصولو ته په کتو د دوح  ېد •

د   ، خويځر ګمانع هم و   ونګډد    ېناسته ک  ۍساتي، ولو که دا په اوسن  تیثید افغانستان ملي ح

دا    ې چ  يېږته و نه رس  ې مرحل  ېداس  دیبا  هیشي او قض  ېپات  ستيیپران  دی با  نلونه یخبرو اترو چ

کول    ته ځحالت رامن وی  ې همداس فانید اسلامي امارت حر کهځبند شي،   ولډ  ړ په بشپ  نلونه یچ

 .يړ غوا

  ویلري، د بهرن هډون ېک لیپه تشک یېنظام  ولټ او  ید داخلي حالاتو انعکاس د استیس یبهرن •

  هامون ګ  مؤثرد قوت هغه  حالت ته    ژر تر ژره  ېده چ  ایتړ نو ا  ، ید  ی لونکیتمث  ېواز ی  یېچارو وزارت  

او که دغه ډول حالت ته ورسېږو يعنې داخلي ستونزې   هړ مو ورته اشاره وک ېمخک ېچ  وړ پورته ک

حل کړو، نو موږ به د قوت حالت ته رسېدلي يو او له نړيوالو سره به له قوي دريځ څخه غږېږو، د  

اسلامي امارت   ېوي چ  به هېوادونه اړ  ایاو ب  به مو لمنځه وړي وي  ې لیوس  ېاتید فشار زهغوی  

 . يړ او تعامل ورسره وک  ژنيېوپ تیپه رسم

 پايله 

د دوحې ناستې مهمې دي او دا له اسلامي امارت سره د نړۍ او په ځانګړي ډول د غرب د ښکېلتيا 

او تعامل يوه وسيله ده. د دوحې درېيمه ناسته د اسلامي امارت لپاره يو فرصت دی تر څو د غرب سره د اړيکو  

ډېره امريکايانو په لاس کې  د نږديکت لپاره ترې کار واخلي، ځکه د اسلامي امارت رسميت پېژندنې قضيه تر 

نيولې او که له دوی سره د اسلامي امارت اړيکې ښې نشي، نو د رسميت پېژندنه قضيه به له نامعلوم سرنوشت  

 سره مخامخ شي.

خبره مطرح کړي او قوي موقف هغه مهال  د نړۍ سره د تعامل لپاره بايد اسلامي امارت له قوي موقف څخه  

رامنځته کېږي کله چې د نړيوالو سره پر اسلامي امارت د فشار وسايل ختم يا کم شي او اسلامي امارت کولای 

شي چې په داخلي سياست کې د ځينو تعديلاتو او اصلاحاتو راوستلو وروسته د فشار د دې ډول وسايلو په  

 يو قوي دريځ څخه له نړيوالو سره مخکې لاړ شي. کمولو کې مرسته وکړي او بيا له 

 وړانديزونه 

اسلامي امارت دې د دوحې درېيمه ناسته د يو فرصت په توګه وګڼي او خپل ځينې هغه شرطونه چې د    -۱

 نظام ارزښتونه په کې نه پيمال کېږي، تېر شي او په دې ناسته کې دې ګډون وکړي. 

http://www.csrskabul.com/

داخلي سياست د بهرني سياست لپاره د ملا د تير حيثيت لري چې بهرنی سياست پرې تکيه کوي، نو    -۲

اسلامي امارت دې ځينې هغه داخلي سياستونه تعديل او اصلاح کړي چې له شرعي اړخه ستونزه ونلري او  

 کولای شي چې په نړيواله سطحه د افغانستان دريځ او سياست قوي کړي. 

ملګرو ملتونه هم بايد د اسلامي امارت ځينې شرطونه ومني، په ځانګړي ډول د دوحې په ناسته کې د    -۳

نه  موازي جهتونو   نو کېدای شي د  و شرطراغوښتلد  ، ځکه که موازي او مخالف جهتونه سره مخامخ شي، 

 ناستې اصلي پايله ترلاسه نشي. 

 مأخذونه 

https://www.globalsecurity.org/military/library/news/2024/06/mil-240607-
voa03.htm 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

لمریز کال    ۱۳۸۸نادولتي، غیر انتفاعي او خپلواک ارګان دی، چې په  ییزو څېړنو مرکز  د ستراتېژیکو او سیمه 

پرې او کره څېړنو له لارې، په افغانستان او سیمه کې د  کې په کابل کې جوړ شوی. دغه مرکز د خپلو بې

 پالیسیو د ارزونې او بډاینې لپاره فعالیت کوي. 

 اړیکه: 

 info@csrskabul.com    csrskabul@gmail.com      ایمیل:  

 www.csrskabul.com -  www.csrskabul.net وب سایت: 

         93780618000+                              +                             93780618000     شمېره: 

